
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Գo মানিক রচনাসমগ্র
আমিনুদি নীরবে মাথা নাড়ে।
হােসেন বলে, তবে কাইল তোমাগো নিকা সারি ?
আমিনুদি বিস্মিত হইয়া বলে, কাইল ক্যান ? ময়নাদ্বীপি দিবা-দুইমাস বাদ।
হােসেন বলে, ময়নান্ধীপি মোল্লা পামু কই ? রাজবাড়ির আজীজ ছাহাব কন, ময়নাদ্বীপি শও জনা মানুষ হলি আর মসজিদ দিলি আর হিন্দুরে জমিন না দিলি গিয়া থাকতি পারেন। তা পারুম না মিয়া। হিন্দু না নিলি মানুষ পামু কই ? হিন্দু নিলি মসজিদ দিমু না। ক্যামনে দিমু কও ? মুসলমানে মসজিদ দিলি, হিন্দু দিব ঠাকুরঘর-না মিয, আমার দ্বাপির মন্দ্যি ও কাম চলাব না।
সকলে অভিভূত হইয়া শোনে। হােসেনের মুখে ময়নাদ্বীপের কথা কুবের কখনও শোনে নাই, আজ হােসেন বলিতে থাকে ওই দ্বীপটির জন্য তার কত দরদ। নিলামে দ্বীপটি কিনিবার পর ওখানে জনপদ বসানোর স্বপ্ন দেখিতেছে সে, জীবনে আর তার দ্বিতীয় উদ্দেশ্য নাই, কামনা নাই।--হাজার দেড়েক মানুষ ওখানে চলাফে বা করিতেছে, এক বিঘা জমিও দ্বীপের কোনোখানে আকৰ্ষিত নাই, মরিবার আগে এইটুকু শুধু সে দেখিয়া যাইতে চায়। কত অর্থ ও সময় সে ব্যয় করিয়াছে দ্বীপের পিছনে ! ময়নাদ্বীপের নেশা পাইয়া না বসিলে আজ তো সে বড়োলোক- একসঙ্গে তাহার এতগুলি লাভবান ব্যাবসা দাঁড়াইয়া গিয়াছে যে ভাবিতে বসিলে আল্লার করুণার পরিচয়ে মাথা নত হইয আসে। হ, ময়নাদ্বীপ ব্যাপিয়া একদিন মানুষের জীবনের প্রবাহ বহিবে বলিযা যে কাজে হোসেন হাত দেয়। সেই কাজ খোদাতালা সফল কবিয়া দেন। টাকা না থাকিলে সে পরিবে কেন এই কঠিন কাজ সম্পন্ন করিতে ?
কী কও রসুল, নিকা সারি। কাইল ?
রসূল সায় দিয়া বলে, আমি কী কমু মিয়া, যা মন লয় করেন।
হােসেন বলে, বইন কী কয়, জিগাও ।
রসূল ছাঁইয়ের মধ্যে গিয়া খানিক পরামর্শ করিয়া আসে। নাছিবনের মত আছে। আমিনুদি নিঃশব্দে বসিয়া থাকে। আপন মনে কী যেন সে ভাবিতে থাকে বন্দরের আলোকমালার দিকে চাহিত্যা । কুবের সবিস্ময়ে হোসেনের প্রত্যেকটি ভাবভঙ্গি লক্ষ করে। কী প্রতিভা লোকটার, কী মনের জোর ! যেখানে যত ভাঙাচোরা মানুষ পায় কুড়াইয়া নিয়া জোড়াতালি দিয়া নিজের দ্বীপে বাজ্য স্থাপন করিতেছে-প্ৰজাবৃদ্ধির ব্যবস্থার দিকে তাহার সজাগ দৃষ্টি ! হােসেনেব। উদ্দেশ্যই হয়তো তাই, আমিনুদ্দির মতো জীবনযুদ্ধে ক্ষত-বিক্ষত হতাশ ও নিরুৎসাহ মানুষগুলিকে আসলে তাহার প্রয়োজন নাই, ওরা তাহার দ্বীপটি যে নবীন নরনারীতে ভরিয়া দিবে, সে তাহদেরই প্রতীক্ষা কবিয়া আছে !
অনেক রাত্ৰে হোসেন বিদায় গ্রহণ করিল। নৌকায় তখন জল্পনা-কল্পনার অস্ত রহিল না। { প্রথম বিস্ময়টা কাটিয়া যাওয়ার পর আমিনুদির সঙ্গে সকলে হাস্য-পবিহাস জুড়িয়া দিল। ঠাট্টা করিতে বড়ো মজবুত শাস্তু। তার এক একটা কথায় নীেকায় হাসির কলরব উঠিতে লাগিল, ছইয়ের মধ্যে রমণী দুটি পর্যন্ত মাঝে মাঝে খিলখিল করিয়া হাসিয়া উঠিয়া মুখে কাপড় চাপা দিতে म्र्लळ्नि |
পরদিন আমিনুদ্দির সঙ্গে নাছিবনের নিকা হইয়া গেল। তার পরের দিন কতকগুলি চাষের যন্ত্রপাতি, তিন চার বস্তা আলু, এক পিপা সরিষার তৈল, কাঠের একটা ব্যাকসো বোঝাই নুন, কতকগুলি সস্তা বিলাতি কম্বল, এক বস্তা কাপড় জামা এই সব অজস্র জিনিসপত্রে হােসেন নীেকা বোঝাই করিয়া ফেলিল।
রাত্রি প্রভাত হইলে বলিল, নাও খোলো কুবির বাই।
কোনদিক যামু মিয়া বাই ?
হােসেন বলিল, সমুন্দুর !

		 এই পাতা শেষ সম্পাদিত হয়েছে ১৪:৪৬টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

